
Die Gouedraad Vanaf die Sondeval, tot die Nuwe Hemel en 
die Nuwe Aarde (01-04-2018) 

 
Ons is verlore gebore, maar ons GOD, aan wie ons behoort, het ons liefgekry. Hy het ons 
gemaak, maar ons het verlore gegaan en Hy het ons teruggekoop en die Pasga, is die 
profesie van dit. 

Met hierdie boodskap gaan die boodskapper die goue draad deurtrek vanaf die sondeval, 
tot die nuwe hemel en die nuwe aarde. 

Vir baie van ons, is dit baie bekend. 

Ons tema vir hierdie kamp was ‘Wees sterk en vol moed” en hoe meer ons bewus is 
daarvan, hoe makliker is dit om sterk en vol moed te wees. 

As jy weet jy is in die oorlog, maar jy weet jy baklei aan die kant wat gáán wen, dan help dit 
nogal. Die profesië wat ons het, sê dit vir ons. 

Die volgende punte word in hierdie boodskap behandel: 

• Die belofte van die oorwinning kom reeds in die Paradys. 
• Die profesie van die Lam kom deur die pasga. 
• Die belofte kom, dat Hy sal sit op die troon van Sy vader Dawid. 
• Die Lam betaal die prys vir ons sonde. 
• Die Lam kom terug en sit op die troon van Sy vader Dawid. 

Génesis 2:16  En die HERE God het aan die mens bevel gegee en gesê: Van al die bome van 
die tuin mag jy vry eet, 17  maar van die boom van die kennis van goed en kwaad, daarvan 
mag jy nie eet nie; want die dag as jy daarvan eet, sal jy sekerlik sterwe.  

Génesis 3:1  Maar die slang was listiger as al die diere van die veld wat die HERE God 
gemaak het. En hy sê vir die vrou: Is dit ook so dat God gesê het: Julle mag nie eet van al 
die bome van die tuin nie? 2  En die vrou antwoord die slang: Van die vrugte van die bome 
in die tuin mag ons eet, 3  maar van die vrugte van die boom wat in die middel van die tuin 
is, het God gesê: Julle mag daarvan nie eet nie en dit nie aanroer nie, anders sal julle 
sterwe. 4  Toe sê die slang vir die vrou: Julle sal gewis nie sterwe nie; 5  maar God weet dat 
as julle daarvan eet, julle oë sal oopgaan, sodat julle soos God sal wees deur goed en 
kwaad te ken. 6  Toe sien die vrou dat die boom goed was om van te eet en dat hy ‘n lus 
was vir die oë, ja, ‘n boom wat ‘n mens kan begeer om verstand te verkry; en sy neem van 
sy vrugte en eet en gee ook aan haar man by haar, en hy het geëet. 7  Toe gaan altwee se 
oë oop, en hulle word gewaar dat hulle naak is; en hulle het vyeblare aanmekaargewerk en 
vir hulle skorte gemaak.  

Génesis 3:14  Toe sê die HERE God aan die slang: Omdat jy dit gedoen het, is jy vervloek 
onder al die vee en al die diere van die veld. Op jou buik moet jy seil, en stof moet jy eet al 
die dae van jou lewe. 15  En Ek sal vyandskap stel tussen jou en die vrou, en tussen jou 
saad en haar saad. Hy sal jou die kop vermorsel, en jy sal hom in die hakskeen byt.  



Exodus 12:5  Julle moet ‘n lam hê sonder gebrek, ‘n jaaroud rammetjie. Van die skape of 
van die bokke kan julle dit neem. 6  En julle moet dit in bewaring hou tot die veertiende 
dag van hierdie maand; en die hele vergadering van die gemeente van Israel moet dit slag 
teen die aand. 7  En hulle moet van die bloed neem en dit stryk aan die twee deurposte en 
aan die bo-drumpel, aan die huise waarin hulle dit eet.  

Exodus 12:11  En só moet julle dit eet: Julle heupe moet omgord wees, julle skoene aan jul 
voete en julle staf in jul hand; baie haastig moet julle dit eet. ‘n Pasga van die HERE is 
dit. 12  Want Ek sal in hierdie nag deur Egipteland trek en al die eersgeborenes in 
Egipteland tref, van mense sowel as van diere. En Ek sal strafgerigte oefen aan al die gode 
van Egipte, Ek, die HERE. 13  Maar die bloed sal vir julle ‘n teken wees aan die huise waarin 
julle is: as Ek die bloed sien, sal Ek by julle verbygaan. En daar sal geen verderflike plaag 
onder julle wees wanneer Ek Egipteland tref nie.  

Lukas 1:30  En die engel sê vir haar: Moenie vrees nie, Maria, want jy het genade by God 
gevind. 31  En kyk, jy sal swanger word en ‘n Seun baar, en jy moet Hom Jesus 
noem. 32  Hy sal groot wees en die Seun van die Allerhoogste genoem word; en die Here 
God sal aan Hom die troon van sy vader Dawid gee, 33  en Hy sal koning wees oor die huis 
van Jakob tot in ewigheid, en aan sy koninkryk sal daar geen einde wees nie.  

Johannes 19:30  En toe Jesus die asyn geneem het, sê Hy: Dit is volbring! En Hy het sy hoof 
gebuig en die gees gegee.  

Matthéüs 27:50  Daarop het Jesus weer met ‘n groot stem geroep en die gees 
gegee. 51  En kyk, die voorhangsel van die tempel het in twee geskeur, van bo tot onder, 
en die aarde het gebewe en die rotse het geskeur;  

Openbaring 12 Reeks 1-9 (2018) 

Openbaring 19: 11  Toe het ek die hemel geopend gesien; en daar was ‘n wit perd, en Hy 
wat daarop sit, word genoem Getrou en Waaragtig, en Hy oordeel en voer oorlog in 
geregtigheid. 12  En sy oë was soos ‘n vuurvlam, en op sy hoof was baie krone; en Hy het ‘n 
Naam wat geskrywe is, wat niemand ken nie, behalwe Hy self. 13  En Hy was bekleed met 
‘n kleed wat in bloed gedoop was, en sy Naam is: Die Woord van God. 14  En die leërs in die 
hemel het Hom gevolg op wit perde, bekleed met wit en rein fyn linne. 15  En uit sy mond 
gaan daar ‘n skerp swaard om die nasies daarmee te slaan; en Hy sal hulle met ‘n ysterstaf 
regeer, en Hy trap die parskuip van die wyn van die grimmigheid en van die toorn van God, 
die Almagtige. 16  En Hy dra op sy kleed en op sy heup die Naam wat geskrywe is: Die 
Koning van die konings en die Here van die here.  

Openbaring 19:18  dat julle kan eet die vlees van konings en die vlees van owerstes oor 
duisend en die vlees van sterkes en die vlees van perde en van die wat daarop sit, en die 
vlees van almal, vrymense sowel as slawe, klein sowel as groot. 19  En ek het die dier en die 
konings van die aarde en hulle leërs versameld gesien, om oorlog te voer teen Hom wat op 
die perd sit, en teen sy leër. 20  En die dier is gevange geneem, en saam met hom die valse 
profeet wat die tekens in sy teenwoordigheid gedoen het, waarmee hy húlle verlei het wat 
die merk van die dier ontvang en sy beeld aanbid het. Lewend is die twee gewerp in die 
vuurpoel wat met swawel brand. 21  En die ander is gedood met die swaard wat uit die 
mond gaan van Hom wat op die perd sit; en al die voëls is versadig van hulle vlees.  

Openbaring 20:1  En ek het ‘n engel uit die hemel sien neerdaal, met die sleutel van die 
afgrond en ‘n groot ketting in sy hand. 2  En hy het die draak gegryp die ou slang wat die 
duiwel en die Satan is en hy het hom gebind duisend jaar lank, 3  en hom in die afgrond 
gewerp en hom toegesluit en dit bo hom verseël, sodat hy die nasies nie meer sou verlei 
totdat die duisend jaar voleindig is nie. Daarna moet hy dan ‘n kort tydjie ontbind 
word. 4  En ek het trone gesien, en hulle het daarop gaan sit, en aan hulle is die oordeel 
gegee; en ek het die siele gesien van die wat onthoof is oor die getuienis van Jesus en oor 
die woord van God, en die wat die dier en sy beeld nie aanbid het nie, en die merk op hulle 
voorhoof en op hulle hand nie ontvang het nie; en hulle het geleef en as konings geregeer 
saam met Christus die duisend jaar lank. 5  En die ander dode het nie herlewe totdat die 
duisend jaar voleindig was nie. Dit is die eerste opstanding. 6  Salig en heilig is hy wat deel 
het aan die eerste opstanding; oor hulle het die tweede dood geen mag nie, maar hulle sal 
priesters van God en van Christus wees en sal saam met Hom as konings regeer duisend 
jaar lank. 7  En wanneer die duisend jaar voleindig is, sal die Satan uit sy gevangenis 
ontbind word; 8  en hy sal uitgaan om die nasies te verlei wat in die vier hoeke van die 
aarde is, die Gog en die Magog, om hulle te versamel vir die oorlog; en hulle getal is soos 
die sand van die see. 9  En hulle het opgekom oor die breedte van die aarde en die laer van 
die heiliges en die geliefde stad omsingel, en vuur het van God uit die hemel neergedaal en 
hulle verslind. 10  En die duiwel wat hulle verlei het, is in die poel van vuur en swawel 
gewerp waar die dier en die valse profeet is; en hulle sal dag en nag gepynig word tot in 
alle ewigheid. 11  En ek het ‘n groot wit troon gesien en Hom wat daarop sit, voor wie se 
aangesig die aarde en die hemel weggevlug het; en daar is geen plek vir hulle gevind 
nie. 12  En ek het die dode, klein en groot, voor God sien staan, en die boeke is geopen; en 
‘n ander boek, die boek van die lewe, is geopen. En die dode is geoordeel na wat in die 
boeke geskryf is, volgens hulle werke. 13  En die see het die dode gegee wat daarin was, en 
die dood en die doderyk het die dode gegee wat daarin was; en hulle is geoordeel, elkeen 
volgens sy werke. 14  En die dood en die doderyk is in die poel van vuur gewerp. Dit is die 
tweede dood. 15  En as dit bevind is dat iemand nie opgeskryf was in die boek van die lewe 
nie, is hy in die poel van vuur gewerp.  

Openbaring 21:1  En ek het ‘n nuwe hemel en ‘n nuwe aarde gesien, want die eerste hemel 
en die eerste aarde het verbygegaan; en die see was daar nie meer nie. 2  En ek, Johannes, 
het die heilige stad, die nuwe Jerusalem, sien neerdaal van God uit die hemel, toeberei 
soos ‘n bruid wat vir haar man versier is. 3  En ek het ‘n groot stem uit die hemel hoor sê: 
Kyk, die tabernakel van God is by die mense, en Hy sal by hulle woon, en hulle sal sy volk 
wees; en God self sal by hulle wees as hulle God. 4  En God sal al die trane van hulle oë 
afvee, en daar sal geen dood meer wees nie; ook droefheid en geween en moeite sal daar 



nie meer wees nie, want die eerste dinge het verbygegaan. 5  En Hy wat op die troon sit, 
het gesê: Kyk, Ek maak alles nuut. En Hy het aan my gesê: Skryf, want hierdie woorde is 
waaragtig en betroubaar. 6  En Hy het vir my gesê: Dit is verby! Ek is die Alfa en die Oméga, 
die begin en die einde. Aan die dorstige sal Ek gee uit die fontein van die water van die 
lewe, verniet. 7  Hy wat oorwin, sal alles beërwe; en Ek sal vir hom ‘n God wees, en hy sal 
vir My ‘n seun wees.  

1 Petrus 1:17  En as julle Hom as Vader aanroep wat sonder aanneming van die persoon 
oordeel volgens elkeen se werk, wandel dan in vrees gedurende die tyd van julle 
vreemdelingskap; 18  omdat julle weet dat julle nie deur verganklike dinge, silwer of goud, 
losgekoop is uit julle ydele lewenswandel wat deur die vaders oorgelewer is nie, 19  maar 
deur die kosbare bloed van Christus, soos van ‘n lam sonder gebrek en vlekkeloos,  

